ԱՄՓՈՓԱԹԵՐԹ

««Հայաստանի Հանրապետության երկրապահ կամավորականների միություն» հասարակական կազմակերպությանը գույք նվիրաբերելու և անհատույց ժամանակավոր օգտագործման իրավունքով գույք հանձնելու մասին»  ՀՀ կառավարության որոշման նախագծի /այսուհետ` Նախագիծ/ վերաբերյալ շահագրգիռ մարմինների կողմից ստացված կարծիքների
	Հ/Հ
	Առաջարկության բովանդակությունը
	Եզրակացություն
	Կատարված փոփոխությունը

	1. ՀՀ ֆինանսների նախարար՝ություն

	«Նորմատիվ իրավական ակտերի մասին» օրենքի 17-րդ հոդվածի 4-րդ մասով սահ​մանվում է, որ հղումները կատարվում են հստակ և ուղղակի: 

Հաշվի առնելով վերոգրյալը՝ առաջարկում ենք Նախագծի նախաբանում Հայաստանի Հան​րապետու​թյան քաղաքացիական օրենսգրքի 685-699 հոդվածներին կատարվող հղումը հստա​կեցնել:
	Ընդունվել է 
	Նախագծում կատարվել է համապատասխան փոփոխություն

	
	Միաժամանակ, Նախագծի 1-ին կետով նախատեսվում է «Հայաստանի Հանրա​պետու​թյան երկրապահ կամավորականների միություն» հասարակական կազմակերպությանը (այսու​հետ՝ Կազմակեր​պու​թյուն) եռասերունդ ուսումնամարզական ճամբարի կազմակերպման և գործու​նեության ապա​​հովման նպատակով նվիրաբերել գույք և ժամանակավոր օգտագործ​ման նպատակով հանձնել անհա​տույց օգտագործման իրավունքով գույք:

 Բացի այդ, Նախագծի 2-րդ կետով առաջարկվում է թույլատրել ՀՀ պաշտպանության նախարարու​թյանը, անհրաժեշ​տության դեպ​քում, Կազմակերպությանը նվիրաբերել նաև մինչև 20 մլն դրամի չափով լրացուցիչ գույք (ցանկը բացակայում է):

Հիմք ընդունելով Հայաստանի Հանրապետության քաղաքացիական օրենսգրքի 163-րդ հոդվածի 1-ին մասը՝ առաջարկում ենք Նախագծով հստակ սահմանել, թե ում սեփականու​թյունն է հանդիսանում Կազմակերպությանը նվիրաբերության և անհատույց օգտագործման իրավունքով հանձնվող գույքը:
	Ընդունվել է 
	Նախագծում կատարվել է համապատասխան փոփոխություն 

	
	Հիմք ընդունելով ՀՀ քաղաքացիական օրենսգրքի 605-րդ հոդվածը` առաջարկում ենք Նա​խա​գծում ներառել դրույթ` նվիրաբերության պայմանի ու նպատակի վերաբերյալ: Միաժա​մա​նակ, անհրաժեշտ է հստակեցնել Նախագծի 2-րդ կետում օգտագործվող «անհրաժեշտու​թյան դեպքում» եզրույթը:
	Ընդունվել է 
	Նախագծում կատարվել է համապատասխան փոփոխություն 

	
	Տեղեկացնում ենք, որ Նախագծով հաստատվող Հավելված N 1-ով ներկայացված գույքի ֆինանսական գնա​հատականը՝ 57,133.0 հազար դրամ, ամբողջական չէ, նկատի ունենալով, որ չի ներառում Հա​վելվածում նշված սպորտային գույքի և սպառազինության գծով ֆինանսական գնահա​տականը:
	Ընդունվել է 
	Նախագծի N 1 հավելվածից հանվել է նշված գույքը 

	
	Ինչ վերաբերում է Նախագծի ընդունման նպատակահարմարությանը, ապա հայտնում ենք, որ Նախագծին կից տեղեկանք-հիմնավորմամբ բացակայում է Նախագծի ընդունման անհրա​ժեշտության վերաբերյալ հիմնավորումները
	Չի ընդունվել
	Նախագծի ընդունման տեղեկանք-հիմնավորման մեջ նշված են նախագծի ընդունման վերաբերյալ հիմնավորումները

	2. ՀՀ տարածքային կառավարման և ենթակառուցվածքների նախարարություն
	Հայաստանի Հանրապետության տարածքային կառավարման և ենթակառուցվածքների նախարարությունը ««Հայաստանի Հանրապետության երկրապահ կամավորականների միություն» հասարակական կազմակերպությանը գույք նվիրաբերելու և ժամանակավոր օգտագործման նպատակով անհատույց օգտագործման իրավունքով գույք հանձնելու մասին» ՀՀ կառավարության  որոշման նախագծի վերաբերյալ առաջարկություններ և դիտողություններ չունի:


	Ընդունվել է ի գիտություն
	---

	3. ՀՀ արդարադատության նախարարություն

	««Հայաստանի Հանրապետության երկրապահ կամավորականների միություն» հասարակական կազմակերպությանը գույք նվիրաբերելու և ժամանակավոր օգտագործման նպատակով անհատույց օգտագործման իրավունքով գույք հանձնելու մասին» Հայաստանի Հանրապետության կառավարության որոշման նախագծի (այսուհետ՝ նախագիծ) 2-րդ կետում առաջարկում ենք քննարկել նվիրաբերության պայմանները՝ հաշվի առնելով Հայաստանի Հանրապետության քաղաքացիական օրենսգրքի 605-րդ հոդվածի դրույթները:
	Ընդունվել է ի գիտություն
	---

	
	Նախագծի 3-րդ կետի «տասնօրյա» բառից առաջ անհրաժեշտ է լրացնել «որոշումն ուժի մեջ մտնելուց հետո» բառերը:
	Ընդունվել է 
	Նախագծում կատարվել է համապատասխան փոփոխություն 

	
	Նախագծի 3-րդ կետի 1-ին ենթակետի «հանձնվող» բառից առաջ անհրաժեշտ է լրացնել «իրավունքով» բառը՝ համաձայն նախագծի վերնագրի
	Ընդունվել է 
	Նախագծում կատարվել է համապատասխան փոփոխություն 

	
	Նախագծից անհրաժեշտ է հանել 5-րդ կետը՝ ելնելով «Նորմատիվ իրավական ակտերի մասին» օրենքի 23-րդ հոդվածի 6-րդ մասի դրույթներից:
	Ընդունվել է 
	Նախագծում կատարվել է համապատասխան փոփոխություն 

	
	Նախագիծն անհրաժեշտ է համաձայնեցնել շահագրգիռ մարմինների հետ:
	Ընդունվել է ի գիտություն
	-------


